
       ᑐᓴᒐᑦᓴᑦ 
 

 
ᓄᓇᕗᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᓇᔾᔨᔪᓄᑦ ᓂᕆᑦᓯᐊᕙᓕᕆᓂᕐᒧᑦ ᐃᓕᓐᓂᐊᖅᑎᑕᐅᕗᑦ 

 
ᐃᖃᓗᐃᑦ, ᓄᓇᕗᑦ(ᕕᕝᕗᐊᕆ 1, 2001) - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐱᓕᕆᖃᑎᖃᖅᑐᑎᒃ ᑲᓇᑕᒥ ᓇᔾᔨᔪᑦ ᓂᕿᑦᓯᐊᕙᓕᕆᔭᐅᓂᖏᓐᓂᒃ 
ᑲᒪᔨᓂᒃ, ᖁᕕᐊᓲᑎᖃᖅᐳᑦ ᖃᓄᐃᓕᓚᐅᕐᓂᖓᓂᒃ ᑕᒪᓐᓇ ᐅᓪᓗᓂ ᓯᑕᒪᓂᒃ 
ᐃᓕᓐᓂᐊᕐᓂᖃᕐᓂᖅ ᑲᑎᒪᓯᓐᓈᑦ ᐊᐅᓚᓂᖃᓚᐅᖅᑐᖅ ᔮᓐᓄᐊᕆ 19-ᒥᑦ ᑎᑭᑦᑐᒍ 24. 
 
ᐋᖅᑭᒃᑕᐅᓯᒪᔪᖅ ᐅᓄᖅᓯᒋᐊᕈᑕᐅᒍᒪᓪᓗᓂ ᐊᔪᙱᓐᓂᐅᔪᓄᑦ ᐱᑕᖃᕆᐊᖃᖅᑐᓄᑦ 
ᐱᒋᐊᖅᑎᑕᐅᓂᐊᖅᑎᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᓂᐊᖅᑎᓪᓗᒋᑦ ᑲᓇᑕᒥ ᓇᔾᔨᔪᑦ 
ᓂᕿᑦᓯᐊᕙᓕᕆᔭᐅᔾᔪᑎᖏᑦ ᓄᓇᓕᐅᔪᓂ ᓄᓇᕗᒥ, ᑕᒪᓐᓇ ᐃᓕᓐᓂᐊᕐᓂᖅ ᑲᑎᒪᓯᓐᓈᑦ 
ᐃᓚᖃᓚᐅᖅᑐᖅ 22-ᓂᒃ ᐊᕕᒃᑐᖅᓯᒪᓂᓕᒫᕐᓃᙶᖅᑐᓂᒃ. 
 
"ᓄᓇᓕᖕᓃᓪᓗᑎᒃ ᐱᓕᕆᐊᑦ ᐱᐅᓂᖅᐹᖑᓂᐊᕐᒪᑦ ᐱᕕᒃᓴᕆᔭᐅᓗᓂ ᓄᓇᕗᑦ 
ᓄᓇᓕᖏᓐᓄᑦ ᓴᖅᑭᔮᖅᑎᑦᑎᔾᔪᑕᐅᓗᓂ ᐊᒻᒪᓗ ᐱᐅᓯᕚᓪᓕᕈᑕᐅᓗᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ," ᐳᕆᓐᓇ ᒫᑭᓐᑕᐃᔪ, ᓂᕿᑦᓯᐊᕙᓕᕆᔨ 
ᐋᓐᓂᐊᖃᕐᓇᖏᑦᓕᔨᒃᑯᓐᓂ ᐃᓄᓕᕆᔨᒃᑯᓐᓂᓗ ᐅᖃᓚᐅᖅᑐᖅ.  "ᐃᓱᒪᒋᓪᓗᒋᑦ 
ᐊᒃᓱᕉᑕᐅᒋᐊᓖᑦ ᐊᐅᓚᑦᓯᑦᓯᐊᕐᓂᐊᕐᓗᓂ ᓄᓇᓕᖕᓂ ᐱᓕᕆᐊᕆᔭᐅᑲᐃᓐᓇᕐᓂᐊᖅᑐᓂᒃ, 
ᐱᒻᒪᕆᐅᕗᖅ ᐅᕙᑦᑎᓐᓄᑦ ᓴᖅᑭᑎᔭᕆᐊᖃᕐᓂᕐᒥᑦ ᐃᓕᓐᓂᐊᕈᑎᒃᓴᓂᒃ ᓲᕐᓗ ᒫᓐᓇ 
ᐃᓕᓐᓂᐊᑲᐃᓐᓇᕐᒪᑕ ᑲᑎᒪᓯᓐᓈᑦ ᐃᖅᑲᓇᐃᔭᖅᑏᑦ ᖃᐅᔨᒪᓂᖃᑦᑎᐊᖁᓪᓗᒋᑦ ᐊᒻᒪᓗ 
ᐊᔪᙱᓐᓂᖃᑦᑎᐊᖁᓪᓗᒋᑦ ᐊᔾᔨᒌᙱᕈᓘᔭᖅᑐᓂᒃ. 
 
ᑕᒪᓐᓇ ᐃᓕᓐᓂᐊᕐᓂᖅ ᑲᑎᒪᓯᓐᓈᑦ ᐃᓚᖃᓚᐅᖅᑐᑦ ᓲᕐᓗ ᑐᒃᓯᕋᐅᑎᓂᒃ 
ᑎᑎᕋᕆᐅᖅᓴᓂᖅ, ᐱᓕᕆᐊᕐᓂᒃ ᐊᐅᓚᑦᑎᓂᖅ, ᓂᕿᑦᓯᐊᕙᓕᕆᓂᖅ, ᓯᕗᓕᖅᑎᐅᓂᖅ 
ᐊᒻᒪᓗ ᐃᓕᓐᓂᐊᖅᑎᑦᑎᓂᖅ ᓂᕿᓕᐅᕆᐅᖅᓴᓐᓂᕐᒥᑦ, ᐃᑲᔪᖅᓱᐃᓂᖅ, 
ᓴᖅᑭᔮᖅᑎᑦᑎᕙᓪᓕᐊᓂᖅ ᐃᕕᐊᖏᕐᓂᒃ ᐊᒫᒪᒃᑎᑦᑎᓂᕐᒥᑦ, ᐱᓕᕆᐊᖑᔪᑦ 
ᖃᐅᔨᓴᖅᓯᒪᔭᐅᒋᐊᖃᕐᓂᖏᑦ ᐊᒻᒪᓗ ᓇᔾᔨᐊᑦ ᐃᒥᐊᓗᖕᒧᑦ ᐃᑦᓴᒃᑕᐅᖃᑦᑕᕐᓂᖏᑦ.  

ᐅᖃᕆᐊᖅᑐᖅᑎᑕᐅᓯᒪᓚᐅᖅᑐᑦ ᐃᓚᖃᖅᑐᑦ ᐃᕐᓂᓱᒃᓰᔨᒥᒃ ᑲᖏᖅᖠᓂᐅᑉ 
ᐃᕐᓂᓱᒃᓰᕕᐊᓂᒃ, ᑲᖏᖅᖠᓂᕐᒥᑦ ᓇᖕᒥᓂᖃᖅᑐᖅ ᐱᓕᕆᓗᓂ ᐃᖃᐃᓕᓴᐃᔨ ᐊᒻᒪᓗ 
ᓂᕿᑦᓯᐊᕙᓕᕆᔨ ᔭᓗᓇᐃᕝᒥᑦ. 
 
ᑲᓇᑕᒥ ᓇᔾᔨᔪᖅ ᓂᕿᑦᓯᐊᕙᓕᕆᔨᖏᓐᓄᑦ ᐃᑲᔫᑏᑦ, ᐃᓕᓐᓂᐊᖅᑎᑦᑎᔪᑦ, 
ᑮᓇᐅᔭᖃᖅᑎᑦᑎᓚᐅᖅᑐᑦ ᓄᓇᓕᖕᓂ ᐃᑲᔫᑕᐅᓂᐊᖅᑐᓂᒃ ᐱᐅᓯᕚᓪᓕᖁᓪᓗᒍ 
ᐋᓐᓂᐊᖅᑕᖃᖁᓇᒍ ᓇᔾᔨᔪᓄᑦ ᐊᕐᓇᓄᑦ ᐊᒻᒪᓗ ᐊᕐᓇᐃᑦ ᐃᕕᐊᖏᕐᒥᓂᒃ ᐊᒫᒪᒃᑎᑦᑎᔪᑦ 
ᑎᑭᓪᓗᒋᑦ ᐊᕐᕌᒍᖃᖅᑐᑦ ᐊᑕᐅᓯᕐᒥᑦ. 

 
-30- 

 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ 
 
ᐋᓕᓴᓐ ᐳᕈᕈ, 
ᑐᓴᖃᑦᑕᐅᑎᓕᕆᓂᕐᒧᑦ ᐅᖃᐅᔾᔨᒋᐊᖅᑎ 
ᐋᓐᓂᐊᖃᕐᓇᖏᑦᑐᑯᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐅᖃᓘᑖ: (867) 975-5717 
ᖃᕆᓴᐅᔭᒃᑯᑦ: abrewer@gov.nu.ca         


